
Tlngkat KeSeaaran masyarakat Jambiceoa

IGA tahun lalu, Indonesia pernah

mengisytiharkan Riau sebagai

kawasan darurat selepas keadaan

jerebu di wilayah itu berada pada
tahap sangat berbahaya.

Bahkan, media tempatan melaporkan
Indeks Pencemaran Udara (IPU) di wilayah
itu melebihi bacaan 900 dengan tahap
penglihatan tidak sampai 100 meter sehingga
menjejaskan aktiviti ekonomi dan sosial.

Malaysia tidak terkecuali merasai tempias
jerebu teruk yang melanda negara republik
itu, malah ia sedikit sebanyak menjejaskan
aktiviti harian penduduk di negara ini.

Biarpun tiada syarikat di negara ini yang
terlibat dalam aktiviti pembakaran terbuka
di kawasan-kawasan ladang di Indonesia,
inisiatif telah digerakkan anak syarikat

Sime Darby Plantation yang berpangkalan
di Indonesia, Minamas Plantation untuk
memupuk kesedaran dalam kalangan
masyarakat setempat.

Melalui program tanggungjawab sosial |
korporat (CSR), Minamas Plantation menjalin
kerjasama bersama Universiti Jambi untuk
memberi pendedahan kepada masyarakat
wilayah Jambi tentang kepentingan
pencegahan kebakaran dan pengurusan
pertanian mapan.

Ketua Operasi Perladangan Minamas
Plantation, Roslin Azmy Hassan berkata,
program pencegahan kebakaran dan
pengurusan pertanian mapan di wilayah
Jambi telah bermula sejak akhir tahun lalu
merangkumi empat kawasan iaitu Desa
Sumber Agung, Desa Parit, Desa Arang-
Arang dan Desa Gambut Jaya.

“Ini bukanlah kali pertama pihak kami
menjalin kerjasama dengan universiti
tempatan untuk mendekati masyarakat

setempat dalam memberi pendedahan
berhubung pencegahan kebakaran dengan
mewujudkan Desa Mandiri Cegah Api.
“Sejak tahun 2015, kami telah bekerjasama
dengan Universiti Riau dan Universiti

Lambung Mangkurat di Kalimantan Selatan,”

katanya.

Roslin Azmy menjelaskan, program
berkenaan bukan sahaja memberi
pendedahan terhadap pencegahan kebakaran
tetapi menitikberatkan tentang pengurusan
pertanian mapan dalam meningkatkan sosio
ekonomi penduduk setempat.

Datikebakaran tanah gambut

Katanya, melalui program yang
dilaksanakan, penduduk setempat
memperoleh ilmu baharu tentang pola
penanaman dengan sistem sifar pembakaran.

Selain itu, beliau menjelaskan, penduduk
setempat juga dapat mempelajari tentang
penggunaan semula tanah gambut terbiar
dengan penanaman seperti cili dan mengguna
pakai semula bahan mentah pelepah sawit
untuk menjana pendapatan mereka.

Peroleh manfaat

“Melalui program ini, terdapat kira-kira
8,239 penduduk di empat kawasan berkenaan
memperoleh manfaat.

“Sepanjang program ini diadakan sejak
bulan Ogos tahun.lalu, boleh dikatakan
hampir tiada kebakaran yang berlaku di
wilayah ini. Ia juga dibantu dengan taburan
hujan yang tinggi sehingga mengalubatkan
tanah gambut sentiasa lembap,” ujarnya.

Dalam pada itu, Wakil Rektor Bidang Kerja

Sama, Komunikasi dan Informasi, Universiti
Jambi, Indonesia, Prof. Dr. Ir. Zulkifli
Alamsyah berkata, program berkenaan
tidak dapat dilaksanakan dengan baik tanpa
sokongan penduduk setempat.

“Para penduduk telah merasai kesukaran
apabila berdepan jerebu yang teruk pada

‘tahun 2015 sehingga menjejaskan mereka

daripada segi ekonomi dan sosial.

“Justeru, para penduduk setempat
memberikan kerjasama dan sokongan baik
dalam program yang dilaksanakan untuk
memastikan senario berkenaan tidak
berulang kembali,” ujarnya.

Beliau menambah program berkenaan
juga menjadi platform dalam membantu
penduduk setempat untuk menjana ekonomi
sampingan kepada mereka. :

“Saya berharap usaha yang terjalin ini
akan berterusan kerana ia memberikan
impak positif kepada penduduk setempat,”
ujarnya.

